
Rezime/Abstract

Ekonomski rast zemalja Zapadnog Balkana bi bio gotovo nemoguć bez stranih finansijskih investicija. Najveću finansijsku
pomoć zemljama Zapadnog Balkana je pružila Europska unija kroz razne programe pomoći. Cilj programa je olakšati i
ubrzati priključenje zemalja Zapadnog Balkana Europskoj uniji. Zemlje Zapadnog Balkana ostvaruju veliki trgovinski
deficit. Ekonomski rast zemalja Zapadnog Balkana je slab, ali su primjetna određena poboljšanja usljed i nakon korištenja
određenih programa pomoći Europske unije. U zemljama Zapadnog Balkana dolazi do skoro konstantnog povećanja
nezaposlenosti u realnom sektoru. Sve zemlje su imale želju za približavanjem i priključenjem Europskoj uniji, ali su u tom
pogledu radile vrlo malo. Cilj magistarskog rada je uspješno ostvaren, tj. izvršena je analiza ostvarenih efekata programa
pomoći Europske unije na ekonomski rast zemalja Zapadnog Balkana, a također su analizirani i uzroci neadekvatnog
korištenja sredstava iz predpristupnih fondova. Provedenim istraživanjem je dokazana istraživačka hipoteza, tj. potvrđena
je nalazom po kojem (pre)složena državna struktura Bosne i Hercegovine (slična je situacija i u ostalim zemljama Zapadnog
Balkana) predstavlja temeljni uzrok otežanog apsorbovanja sredstava iz predpristupnih fondova i suboptimalne alokacije
sredstava iz fondova pomoći, što je, s jedne strane, umanjilo finansijske kapacitete za poticanje ekonomskog rasta, a s
druge „otvorilo“ potrebu za dodatnim zaduživanjima zemlje. Dakle, dokazano je da je Neadekvatno korištenje finansijske i
savjetodavne pomoći Europske unije uzrokovalo nizak ekonomski rast zemalja Zapadnog Balkana. Ključne riječi: programi
pomoći EU, ekonomski rast, Zapadni Balkan, Bosna i Hercegovina, strukturalni problemi zemalja, ekonomska saradnja.

